
ᑕᑯᑎᑦᑎᒋᐊᕐᓂᖅ
ᓇᒥᑐᐃᓐᓇᑦᑎᐊᖅ ᐆᒪᔪᓂᒃ ᓇᓂᓯᕕᒃᓴᐅᒻᒪᑦ!

ᐆᒪᔪᑦ ᐃᒪᕐᒥᐅᑕᐅᓲ ᓄᓇᒥᓪᓗ. ᑎᖏᓯᒪᔪᓐᓇᖅᑐᑎᒃ 
ᓯᓚᒃᑯᑦ, ᒥᑦᑎᒪᓗᑎᒃ ᓇᐹᖅᑐᓂᒃ, ᐃᔨᖅᓯᒪᓗᑎᒡᓗ 
ᖃᐃᕈᓱᖕᓂᒃ.

ᑭᓯᐊᓂᓕᑦᑕᐅᖅ ᖃᐅᔨᒪᕕᑦ ᐊᒥᓱᑦ ᐆᒪᔪᑦ 
ᐆᒪᔪᓐᓇᕐᒥᒻᒪᑕ ᓄᓇᐅᑉ ᐃᑭᐊᖓᓂᑦ ᐃᔾᔪᕐᒥ? 
ᐃᔾᔪᖅ ᑲᑎᓯᒪᕗᖅ ᐅᔭᕋᐃᑦ ᓯᖁᑦᑎᖅᓯᒪᔪᑦ 
ᐊᒻᒪᓗ ᐆᒪᔪᕕᓃᑦ ᐱᕈᖅᑐᕕᓃᓪᓗ. 

ᐊᒥᓱᑦ ᐆᒪᔪᑦ ᐃᔾᔪᕐᒥᐅᑕᐃᑦ ᓇᓂᔭᐅᓲᖑᕗᑦ 
ᓯᓚᖃᓲᓂᒃ ᐅᖅᑰᔪᓂᒃ; ᐅᑭᐅᖅᑕᖅᑐᒥᓕ 
ᓄᓇᖓ ᐊᒡᒐᕝᕕᒋᔭᒃᓴᐅᖖᒋᑦᑐᖅ ᖃᒧᖔᓗᒃ. 
ᖃᐅᔨᒪᔭᐅᕗᕐᓕ, ᓄᓇᐅᑉ ᐃᑭᐊᖓ ᐊᒡᒐᒐᓱᒡᓗᒍ 
ᐱᔭᕐᓂᖏᑦᑐᐊᓘᒋᐊᖓ ᐃᓚᖏᑎᒍᑦ. ᑭᓯᐊᓂᑦᑕᐅᖅ 
ᐅᑭᐅᖅᑕᖅᑐᒥᑦ ᐊᒡᓛᑦ, ᐆᒪᔪᑦ ᐃᔾᔪᕐᒦᓲᖑᒋᕗᑦ 
ᐆᒪᓂᖏᑕ ᐃᓚᖓᒍᑦ!

ᐆᒪᕈᓘᔭᖅᑐᐊᓘᒋᕗᑦ ᐃᓯᒐᑦᑕ ᐊᑖᓂᑦ. ᑕᐃᒪᐃᒻᒪᑦ, 
ᑭᓱᑦ ᐃᔾᔪᕐᒥ ᐆᒪᕙᑦ? ᖃᐅᔨᒋᐊᖅᑕ.

ᐊᕕᑦᑐᖅᓯᒪᓂᖕᒐ 1: 
ᓄᓇᐅᑉ ᓂᒥᕆᐊᖏᑦ
ᓄᓇᐅᑉ ᓂᒥᕆᐊᖏᑦ ᕿᒥᕐᓗᖃᖖᒋᓚᑦ. ᑕᑭᔫᓪᓗᑎᒃ 
ᑐᐊᑦᑐᒍᓗᐃᑦ ᓲᕐᓗ ᐃᕙᓗᒃᑎᑐᑦ, ᓂᐅᖃᕋᑎᒡᓗ.

ᓄᓇᐅᑉ ᓂᒥᕆᐊᖕᒋᑦ ᓇᒥᒥᐅᑕᐅᖕᒪᑕ?
ᓇᒥᓕᒫᑦᑎᐊᖅ ᕿᐅᒃᑲᖕᒐᔪᒥᒃ ᐃᔾᔪᖅᑕᖃᖅᐸᑦ ᐊᒻᒪ 
ᓂᕿᒃᓴᖏᓐᓂᒃ ᐱᑕᖃᑐᐊᖅᐸᑦ!

ᓄᓇᐅᑉ ᓂᒥᕆᐊᖏᑦ ᑭᓱᑐᓲᖑᒻᒪᑕ?
     •    ᐆᒪᔪᕕᓂᕐᓂᒃ ᓄᓇᒧᑦ ᐃᓚᓕᐅᑎᓯᒪᔪᓂᒃ,  
        ᓲᕐᓗ ᐅᖃᐅᔭᕕᓂᕐᓂᒃ ᐊᒻᒪ ᓂᕿᕕᓂᕐᓂᒃ  
        ᓱᕈᕐᓂᑯᓂᒃ.

ᓄᓇᐅᑉ ᓂᒥᕆᐊᖏᑦ ᐊᓂᖅᓵᖅᑐᓲᑦ ᐊᒥᕐᒥᑎᒍᑦ. 
ᑕᐃᒪᐃᑦᑐᓐᓇᖁᓪᓗᒋᑦ, ᕿᐅᒃᑲᖕᒐᔪᒦᖏᓐᓇᕆᐊᓖᑦ. 
ᐸᓂᕌᖓᑕ ᐊᓂᖅᓵᕈᓐᓇᐃᓪᓕᓲᑦ. ᑕᐃᒫᒃ 
ᑕᕝᕙ ᐆᒪᓂᓕᒫᕐᒥᓂᒃ ᓄᓇᐅᑉ ᐃᑭᐊᖓᓂᒥᐅᑕᐅᓲᑦ, 
ᕿᐅᒃᑲᖓᒻᒪᑦ ᑖᖅᑐᓂᓗ.

ᓄᓇᐅᑉ ᓂᒥᕆᐊᖕᒋᑦ ᐃᔾᔪᒃᑯᑦ ᐊᐅᓚᓕᕌᖓᑕ 
ᐊᒡᒐᒃᓯᒪᔪᓕᐅᓲᖑᕗᑦ. ᑖᒃᑯᐊ ᐊᒡᒐᒃᓯᒪᔪᑦ 
ᐊᓂᖅᓵᖅᑐᕐᓇᖅᑐᒥᒃ ᐃᒪᕐᒥᓪᓗ ᓄᓇᐅᑉ 
ᐃᑭᐊᖕᒐᓅᖅᑎᑦᑎᖃᑦᑕᖅᐳᑦ. 

ᐊᕕᑦᑐᖅᓯᒪᓂᖕᒐ 1: 
ᓄᓇᐅᑉ ᓂᒥᕆᐊᖏᑦ ᖃᐅᔨᒪᕕᑦ?

ᓄᓇᐅᑉ ᓂᒥᕆᐊᖏᑕ 
ᐃᓚᖏᑦ ᐋᕗᕆᑲᒥ 
ᐋᔅᑐᕆᐊᒥᓪᓗ 
ᑕᑭᓂᖃᓕᕈᓐᓇᖅᑐᑦ 
2-ᓂᒃ ᐆᑦᑑᑎᑯᑖᖕᓂᒃ 
ᑕᑭᓂᖃᓕᕐᓗᑎᒃ 
(6.5 ᐃᓯᒐᐃᑦ). 
ᒪᕐᕈᐊᖅᑎᓪᓗᐊᐸᓗᒡᓗᒍ 
ᐊᓇᐅᑕᖅ!

ᐊᕕᑦᑐᖅᓯᒪᓂᖕᒐ 2: 
ᔅᐳᕆᖕᑕᐃᓪᔅ
ᔅᐳᕆᖕᑕᐃᓪᔅ ᒥᑭᑦᑐᑯᓗᐃᑦ, ᐃᓴᕈᖃᖏᑦᑐᑦ ᖁᐱᕐᕈᑦ. 
ᑕᒪᐃᑲᓴᒃ ᑕᖅᓴᖏᑦ ᑖᓂᖅᑐᔪᑦ, ᓲᕐᓗ ᓯᐊᕐᓇᖅ, 
ᕿᕐᓂᖅᑕᖅ, ᐊᒻᒪᓗ ᑲᔪᖅ, ᐊᓯᖏᓐᓂᒡᓗᑦᑕᐅᖅ 
ᐊᒥᐊᖃᓲᖑᒻᒥᔪᑦ. ᐸᒥᐅᖕᒋᑦ ᐊᕕᒃᓯᒪᔪᑦ 
ᐃᑲᔫᑎᒋᓪᓗᓂᒋᑦ ᓯᕗᒧᑦ ᒥᓯᒍᑎᒋᓪᓗᓂᒋᑦ. 

ᔅᐳᕆᖕᑕᐃᓪᔅ ᓇᒥᒥᐅᑕᐅᖕᒪᑕ? 
ᓇᓂᓕᒫᑦᑎᐊᖅ ᓄᓇᕐᔪᐊᒥ, ᐊᒡᓛᑦ ᐅᑭᐅᖅᑕᖅᑐᒥ! 
ᔅᐳᕆᖕᑕᐃᓪᔅ ᐱᐅᒃᓴᖅᐳᑦ ᐃᔾᔪᕐᒥ ᓴᕋᑦᑐᓂᒃ, 
ᓲᕐᓗ ᕼᐃᐅᒪᔅ ᐊᒻᒪ ᐱᕈᖅᑐᕕᓂᕐᓂᒃ ᓱᕈᓕᖅᑐᓂᒃ. 
ᐃᓚᖏᑦ ᕿᒧᒡᔪᖕᓃᒻᒪᕆᓲᑦ.

ᔅᐳᕆᖕᑕᐃᓪᔅ ᑭᓱᑐᓲᖑᒻᒪᑕ?
     •    ᐱᕈᖅᑐᐃᑦ ᓰᕐᓇᖏᓐᓂᒃ
     •    ᖁᐱᕐᕈᐊᕐᔪᖕᓂᒃ
     •    ᓱᕈᓕᖅᑐᓂᒃ ᐱᕈᖅᑐᕕᓂᕐᓂᒃ ᐊᒻᒪ  
        ᐆᒪᔪᕕᓂᕐᓂᒃ

ᓂᒡᓚᓱᒃ ᑖᒃᑯᓄᖓ ᖁᐱᕐᕈᓄᑦ ᓱᖁᑎᒋᔭᐅᖖᒋᓚᖅ! 
ᐆᒪᓂᓕᒫᑲᓴᖕᒥᓂᒃ ᓄᓇᐅᑉ ᐃᑭᐊᖓᓃᓲᖑᒐᓗᐊᑦ, 
ᔅᐳᕆᖕᑕᐃᓪᔅ ᑕᑯᔭᐅᓲᖑᒋᕗᑦ ᐱᒡᓕᖅᑕᖅᑎᓪᓗᒋᑦ 
ᐊᐳᑎᒃᑯᑦ. 

ᔅᐳᕆᖕᑕᐃᓪᔅ ᒥᑭᑦᑐᑯᓗᐃᑦ, ᐃᓴᕈᖃᖏᑦᑐᑦ ᖁᐱᕐᕈᑦ. 
ᑕᒪᐃᑲᓴᒃ ᑕᖅᓴᖏᑦ ᑖᓂᖅᑐᔪᑦ, ᓲᕐᓗ ᓯᐊᕐᓇᖅ, 
ᕿᕐᓂᖅᑕᖅ, ᐊᒻᒪᓗ ᑲᔪᖅ, ᐊᓯᖏᓐᓂᒡᓗᑦᑕᐅᖅ 
ᐊᒥᐊᖃᓲᖑᒻᒥᔪᑦ. ᐸᒥᐅᖕᒋᑦ ᐊᕕᒃᓯᒪᔪᑦ 
ᐃᑲᔫᑎᒋᓪᓗᓂᒋᑦ ᓯᕗᒧᑦ ᒥᓯᒍᑎᒋᓪᓗᓂᒋᑦ. 

ᔅᐳᕆᖕᑕᐃᓪᔅ ᓇᒥᒥᐅᑕᐅᖕᒪᑕ? 
ᓇᓂᓕᒫᑦᑎᐊᖅ ᓄᓇᕐᔪᐊᒥ, ᐊᒡᓛᑦ ᐅᑭᐅᖅᑕᖅᑐᒥ! 
ᔅᐳᕆᖕᑕᐃᓪᔅ ᐱᐅᒃᓴᖅᐳᑦ ᐃᔾᔪᕐᒥ ᓴᕋᑦᑐᓂᒃ, 
ᓲᕐᓗ ᕼᐃᐅᒪᔅ ᐊᒻᒪ ᐱᕈᖅᑐᕕᓂᕐᓂᒃ ᓱᕈᓕᖅᑐᓂᒃ. 
ᐃᓚᖏᑦ ᕿᒧᒡᔪᖕᓃᒻᒪᕆᓲᑦ.

ᔅᐳᕆᖕᑕᐃᓪᔅ ᑭᓱᑐᓲᖑᒻᒪᑕ?
     •    ᐱᕈᖅᑐᐃᑦ ᓰᕐᓇᖏᓐᓂᒃ
     •    ᖁᐱᕐᕈᐊᕐᔪᖕᓂᒃ
     •    ᓱᕈᓕᖅᑐᓂᒃ ᐱᕈᖅᑐᕕᓂᕐᓂᒃ ᐊᒻᒪ  
        ᐆᒪᔪᕕᓂᕐᓂᒃ

ᓂᒡᓚᓱᒃ ᑖᒃᑯᓄᖓ ᖁᐱᕐᕈᓄᑦ ᓱᖁᑎᒋᔭᐅᖖᒋᓚᖅ! 
ᐆᒪᓂᓕᒫᑲᓴᖕᒥᓂᒃ ᓄᓇᐅᑉ ᐃᑭᐊᖓᓃᓲᖑᒐᓗᐊᑦ, 
ᔅᐳᕆᖕᑕᐃᓪᔅ ᑕᑯᔭᐅᓲᖑᒋᕗᑦ ᐱᒡᓕᖅᑕᖅᑎᓪᓗᒋᑦ 
ᐊᐳᑎᒃᑯᑦ. 

ᖃᐅᔨᒪᕕᑦ?

ᐊᑕᐅᓰᑦ 
ᔅᐳᕆᖕᑕᐃᓪᔅ 
ᑕᐃᔭᐅᔾᔪᓯᖃᕐᒥᖕᒪᑕ 
“ᐊᐳᑎᐅᑉ 
ᕐᑯᐱᕐᕈᖕᒋᑦ.”

ᐊᕕᑦᑐᖅᓯᒪᓂᖕᒐ 3: 
ᐅᒡᔪᖕᓇᐅᔭᑦ
ᐅᒡᔪᖕᓇᐅᔭᑦ ᒥᑭᑦᑐᑯᓗᐃᑦ, ᒥᖅᑯᓕᒍᓗᐃᑦ ᐆᒪᔪᑦ. 
ᐊᔾᔨᒌᖏᑦᑐᐊᓗᐃᑦ ᐅᒡᔪᖕᓇᐅᔭᑦ. ᐃᓚᖏᑦ 
ᐆᒪᓂᓕᒫᒥᓂᒃ ᓄᓇᐅᑉ ᐃᑭᐊᖓᓃᓲᑦ! 
ᓯᕗᓪᓖᖏᑕ ᐃᓯᒐᖏᑦ ᐊᖏᔪᐊᓗᐃᑦ 
ᑯᑭᒃᑭᐊᓗᐃᑦ ᐊᑐᖅᐸᒃᑕᖏᓐᓂᒃ ᖃᓗᕋᐅᑎᑎᑐᑦ 
ᐊᒡᒐᓵᕈᑎᒋᓪᓗᓂᒋᑦ ᐃᔾᔪᒃᑯᑦ.

ᐅᒡᔪᖕᓇᐅᔭᑦ ᓇᒥᒥᐅᑕᐅᖕᒪᑕ? 
ᐅᒡᔪᖕᓇᐅᔭᑦ ᐱᐅᒃᓴᖅᐳᑦ ᐆᒪᕕᖃᕆᐊᒃᓴᖅ 
ᐊᒡᒐᕝᕕᒋᔪᓐᓇᖅᑕᖏᓐᓂᒃ ᐃᔾᔪᕐᓂᒃ 
ᐳᓪᓚᕕᓕᐅᕐᓗᑎᒃ. ᓄᓇᕗᒻᒦᑦᑐᓐᓇᖕᒋᑦᑐᑦ ᓄᓇ 
ᓂᒡᓚᓱᓗᐊᕐᒪᑦ ᐊᒡᒐᕝᕕᒋᔭᕆᐊᒃᓴᖅ. 

ᐅᒡᔪᖕᓇᐅᔭᑦ ᐆᒪᕕᖃᓲᑦ ᐳᓪᓚᕕᖕᓂᒃ 
ᐊᒡᒐᑦᑕᕕᓂᖏᓐᓂᒃ. ᐳᓪᓚᕖᑦ ᐊᑐᓲᕆᒻᒥᔭᖕᒋᑦ 
ᓄᒃᑕᕐᕕᒋᓪᓗᓂᒋᑦ ᓂᕿᒃᓴᖅᓯᐅᖅᑐᑎᒃ 
ᓄᓇᐅᑉ ᖄᖓᒎᖖᒋᖕᒑᖅᑐᑎᒃ. 

ᐅᒡᔪᖕᓇᐅᔭᑦ ᑭᓱᑐᓲᖑᒻᒪᑕ?
     •    ᒥᖖᒍᕐᓂᒃ
     •    ᕿᑎᕈᓪᓕᓂᒃ
     •    ᓄᓇᐅᑉ ᓂᒥᕆᐊᖏᓐᓂᒃ, ᒪᒪᕆᓛᑦᑎᐊᖏᑦ

ᖃᐅᔨᒪᕕᑦ?

ᐅᓪᓗᒥᑦ ᐊᑕᐅᓯᕐᒥ, 
ᐃᓚᖏᑦ ᐅᒡᔪᖕᓇᐅᔭᑦ 
ᐅᖁᒪᐃᓐᓂᖏᓐᓂᒃ 
ᐅᖁᒪᐃᓐᓂᖅᓴᓂᒃ 
ᓂᕆᓲᑦ ᓄᓇᐅᑉ 
ᖁᒡᓗᒋᐊᖕᒋᓐᓂᒃ!

ᐊᕕᑦᑐᖅᓯᒪᓂᖕᒐ 4: 
ᖁᖅᓱᖅᑐᓂᒃ ᔭᐃᑲᓖᑦ
ᖁᖅᓱᖅᑐᓂᒃ ᔭᐃᑲᓖᑦ ᐅᐊᔅᑉᖑᒻᒥᔪᑦᑕᐅᖅ. 
ᖁᐱᕐᕈᐃᑦ ᐃᓴᕈᓖᑦ ᕿᕐᓂᖅᑕᕐᒥᒃ ᖁᖅᓱᖅᑐᒥᒡᓗ 
ᐊᒥᐊᓖᑦ ᖁᐱᓴᕈᐊᒃᑐᓂᒃ; ᑲᐴᑎᖏᑦ ᓴᖖᒋᔪᐊᓗᐃᑦ. 
ᐃᒍᑦᑕᐅᔮᓲᑦ, ᑭᓯᐊᓂ ᒪᖓᑦᑕᐃᓖᑦ! ᖁᖅᓱᖅᑐᒥᒃ 
ᔭᐃᑲᓖᑦ ᐱᓇᓱᐊᒃᑳᓗᐃᑦ, ᓂᖖᒐᒃᓴᕋᐃᑦᑐᑦ, 
ᑲᐱᓯᒋᐊᕐᓂᐊᖅᑐᑦ ᖃᒡᓕᓗᐊᕈᕕᒋᑦ.

ᖁᖅᓱᖅᑐᒥᒃ ᔭᐃᑲᓖᑦ ᓇᒥᒥᐅᑕᐅᖕᒪᑕ? 
ᖁᖅᓱᖅᑐᒥᒃ ᔭᐃᑲᓖᑦ ᑲᓇᑕᒥ ᓇᒥᓕᒫᖅᑐᑦ, 
ᐅᑭᐅᖅᑕᖅᑐᒦᖏᑦᑑᒐᓗᐊᑦ.

ᖁᖅᓱᖅᑐᒥᒃ ᔭᐃᑲᓖᑦ ᑭᓱᑐᓲᖑᒻᒪᑕ? 
ᖁᖅᓱᖅᑐᒥᒃ ᔭᐃᑲᓖᑦ ᑲᓇᑕᒥ ᓂᕆᓲᑦ:
     •    ᖁᐱᕐᕉᖃᑎᖏᓐᓂᒃ, ᓲᕐᓗ ᒥᖅᑯᓕᖏᐊᓂᒃ,  
     •    ᐋᓐᑦᔅ, ᐊᒻᒪ ᐃᒍᑦᑕᓂᒃ
     •    ᐱᕈᖅᑐᑦ ᓰᕐᓇᖏᓐᓂᒃ
     •    ᐱᕈᖅᑐᕕᓂᕐᓂᒃ
     •    ᐆᒪᔪᕕᓂᕐᓂᒃ

ᖁᖅᓱᖅᑐᒥᒃ ᔭᐃᑲᓖᑦ ᐃᕝᕙᕕᖃᓲᑦ ᓄᓇᒥ. 
ᐊᒥᓱᐊᓘᓪᓗᑎᒃ ᑲᑎᖖᒐᓲᑦ. ᑲᑎᖖᒐᑎᓪᓗᒋᑦ 
ᑕᐅᓴᖕᒋᓐᓃᑦᑐᓐᓇᖅᑐᑦ!

ᐊᕕᑦᑐᖅᓯᒪᓂᖕᒐ 5: ᓯᒃᓰᑦ 
ᓯᒃᓰᑦ ᒥᑭᑦᑐᑯᓗᐃᑦ, ᑲᔪᕈᔪᖕᒥᒃ ᒥᖅᑯᓖᑦ.

ᓯᒃᓰᑦ ᓇᒥᒥᐅᑕᐅᖕᒪᑕ?
ᓯᒃᓰᑦ ᐳᓪᓚᕕᖃᓲᑦ ᓇᐹᖅᑐᖃᖕᒋᑦᑐᓂᑦ. ᓄᓇᖃᕈᒪᓲᑦ  
ᒪᑯᓇᓂ: 
     •    ᖃᖅᑲᐃᑦ ᖃᓂᒋᔭᖏᓐᓂᒃ
     •    ᓇᑎᕐᓇᓂᒃ
     •    ᓯᐅᕋᓂᒃ
     •    ᖃᓂᒋᔭᖏᓐᓂᒃ ᑰᑦ ᑕᓰᓪᓗ

ᓯᒃᓰᑦ ᓄᓇᐅᑉ ᐃᑭᐊᖕᒐᓃᒐᔪᖕᓂᖅᓴᐃᑦ 
ᐳᓪᓚᕕᖕᒥᓂᒃ. ᓯᓂᓲᑦ ᓯᑎᐱᕆᒥᑦ ᐄᑉᐳᕈᒧᑦ.

ᓯᓚ ᐅᖅᑰᓯᔭᕋᐃᒻᒪᑦ ᐊᓂᓲᑦ ᓄᓕᐊᕆᐊᖅᑐᖅᑐᑎᒃ 
ᓂᕿᒃᓴᖅᓯᐅᕆᐊᖅᑐᑎᒡᓗ ᑎᓯᒥᓅᕐᓂᐊᖅᑕᒥᓐᓂᒃ 
ᐅᑭᐅᖅ ᐊᓐᓈᒍᑎᒋᓂᐊᕐᒪᒡᔪᒃ.

ᓯᒃᓰᑦ ᑭᓱᑐᓲᖑᒻᒪᑕ? 
     •    ᓴᐅᓈᓂᒃ		     •    ᐃᕕᖕᓂᒃ
     •    ᖃᖅᑯᐊᒐᕐᓂᒃ	     •    ᐊᐃᕋᕐᓂᒃ
     •    ᓄᓇᕋᓂᒃ

ᐊᕕᑦᑐᖅᓯᒪᓂᖕᒐ 6: 
ᔅᑯᐊᐱᐊᓐᔅ
ᔅᑯᐊᐱᐊᓐᔅ ᐃᓚᒋᕙᐃᑦ ᐊᕌᒃᓂᑦ. ᐊᕌᒃᓂᑦᑎᑐᑦ, 
ᑎᓴᒪᐅᔪᖅᑐᓂᒃ ᓂᐅᓖᑦ. ᐸᒥᐅᖕᒋᑦ ᓂᐅᖕᒐᔪᑦ 
ᑐᖁᓐᓇᖅᑐᓂᒃ ᑲᐱᓯᔾᔪᑎᖃᖅᑐᑎᒃ ᐃᓱᐊᒍᑦ.

ᐊᔾᔨᒌᖏᑦᑐᐊᓘᕗᑦ ᔅᑯᐊᐱᐊᓐᔅ. ᐃᓚᖏᑦ ᐃᓄᖕᓂᒃ 
ᖃᓄᐃᓕᓯᔪᓐᓇᖏᑦᑎᐊᖅᑐᑦ, ᐃᓚᖏᑦ ᑭᓯᐊᓂ 
ᐊᑦᑕᕐᓇᖅᑐᐊᓗᐃᑦ.

ᔅᑯᐊᐱᐊᓐᔅ ᓇᒥᒥᐅᑕᐅᖕᒪᑕ?
ᔅᑯᐊᐱᐊᓐᔅ ᑕᑎᖏᑦᑐᓂᒃ ᐃᔾᔪᒥᐅᑕᐅᕗᑦ 
ᐆᒪᕕᒋᔭᖏᓐᓂᒃ, ᓇᓂᔭᒃᓴᐅᖏᑦᑐᑦ ᓄᓇᓂ ᖁᐊᕐᓂ 
ᓲᕐᓗ ᓇᑎᕐᓇᓂᒃ ᐅᕝᕙᓘᓐᓃᑦ ᐃᕕᒃᓱᒐᓕᐊᓗᖕᓂᒃ. 
ᐆᓇᖅᑐᓂᒃ, ᓯᐅᕋᔮᓖᑦ ᓄᓇᒋᔭᕆᐊᖓ ᐱᐅᓛᖑᕗᑦ 
ᔅᑯᐊᐱᐊᓐᔅᓄᑦ.

ᓯᕿᓐᓂᖅᑐᓂᒃ ᐱᐅᒃᓴᖏᑦᑐᑦ ᔅᑯᐊᐱᐊᓐᔅ, 
ᐊᒡᒐᓲᖑᕗᑦ ᐃᔾᔪᕐᒧᑦ ᕿᒫᓯᒪᓪᓗᑎᒃ ᖃᐅᒪᔪᒥᒃ. 

ᔅᑯᐊᐱᐊᓐᔅ ᑭᓱᑐᓲᖑᒻᒪᑕ? 
     •    ᖁᐱᕐᕈᓂᒃ
     •    ᐋᓯᕙᓂᒃ
     •    ᓕᓱᑦᓂᒃ
     •    ᒥᖅᑯᓕᕋᓛᓂᒃ, ᓲᕐᓗ ᐊᕕᖖᒐᓂᒃ

ᖃᐅᔨᒪᕕᑦ?

ᔅᑯᐊᐱᐊᓐᔅ 
ᐊᕐᕌᒍᓕᒫᖅ 
ᐆᒪᔪᓐᓇᖅᑐᑦ 
ᐃᒥᓚᐅᓐᖕᒌᓐᓇᖅᓗᑎᒃ! 
ᓴᕋᓐᓂᕐᒥᒃ ᐱᓲᑦ 
ᓂᕿᒥᓂᒃ.

ᒥᖖᒍᐃᑦ ᖁᐱᕐᕉᖃᑕᐅᒋᕗᑦ. ᑎᓯᔪᓂᒃ ᐃᓴᕈᖃᕆᕗᑦ 
ᖄᖓᒍᑦ ᐃᓴᕈᒃᑲᓐᓂᖏᑕ, ᓂᑲᓇᖅᑐᑦ.

ᐊᔾᔨᒌᖏᑦᑐᐊᓘᕗᑦ ᒥᖖᒍᐃᑦ, ᐊᒥᓱᐊᓗᐃᑦ 
ᐃᔾᔪᕐᒥᐅᑕᐅᕗᑦ. ᐊᒥᓱᑦ ᒥᖖᒍᐃᑦ ᒪᔪᕋᕈᓐᓇᖖᒋᓚᑦ 
ᑎᖏᔪᓐᓇᙱᓚᓪᓗ, ᓄᓇᒃᑯᑦ ᓄᒃᑕᓲᖑᕗᑦ 
ᓂᕿᒃᓴᖅᓯᐅᖅᑐᑎᒃ ᕼᐃᐅᒪᔅᓂᒃ. 

ᒥᖖᒍᐃᑦ ᓇᒥᒥᐅᑕᐅᖕᒪᑕ? 
ᓄᓇᕐᔪᐊᓕᒫᒥ, ᐋᒃᑲᐅᒐᓗᐊᖅ ᖁᐊᖑᐃᓐᓇᖅᑐᐊᓗᖕᓂᒃ 
ᓄᓇᓂᒃ ᓲᕐᓗ ᐋᓐᑦᐋᑎᑲ ᐊᒻᒪᓗ ᓄᓇᕐᔪᐊᑉ ᑲᔾᔨᖓᓂ. 
ᒥᖖᒍᐃᑦ ᐃᔾᔪᕐᒥᐅᑕᐅᕗᑦ ᐃᒪᐃᑦᑐᓂᒃ:
     •    ᒪᓴᖕᓂ
     •    ᓈᒪᔪᓂᒃ
     •    ᓱᕈᓕᖅᑐᓂᒃ ᐆᒪᔪᕕᓂᕐᓂᒃ ᐱᕈᖅᑐᕕᓂᕐᓂᒡᓗ

ᒥᖖᒍᐃᑦ ᑭᓱᑐᓲᖑᒻᒪᑕ? 
     •    ᓱᕈᓕᖅᑐᓂᒃ ᐱᕈᖅᑐᕕᓂᕐᓂᒃ ᐊᒻᒪ  
        ᐆᒪᔪᕕᓂᕐᓂᒃ
     •    ᐆᒪᔪᓂᒃ ᐱᕈᖅᑐᓂᒃ
     •    ᖁᐱᕐᕉᖃᑎᖕᒋᓐᓂ

ᐊᕕᑦᑐᖅᓯᒪᓂᖕᒐ 7: 
ᒥᖖᒍᐃᑦ 

ᖃᐅᔨᒪᕕᑦ?

ᐃᓚᖏᑦ ᒥᖖᒍᐃᑦ 
ᐊᖏᕐᕋᖃᓲᑦ 
ᓂᕿᖏᓐᓂᒃ! 
ᓱᕈᓕᖅᑐᑦ 
ᐱᕈᖅᑐᑦ ᐆᒪᔪᓪᓗ 
ᕼᐃᐅᒪᔅᖑᓂᐅᕙᒃᐳᖅ 
ᖄᖅᑎᖓᓃᑦᑐᖅ.

ᐊᕕᑦᑐᖅᓯᒪᓂᖕᒐ 8: 
ᑲᐅᑦᑐᖕᒐᔭᐃᑦ  
ᑲᐅᑦᑐᖓᔭᐃᑦ ᕿᒥᕐᓗᖃᖏᑦᑐᑦ. ᓂᐅᖃᖏᑦᑐᑦ, 
ᐃᓯᒐᖃᖅᑐᑎᒃ. ᑲᐅᑦᑐᖕᒐᔭᐃᑦ ᐃᓯᒐᖏᑦ ᐃᓄᒃᑐᑦ 
ᐃᓯᒐᐅᖏᑦᑐᑦ. “ᐃᓯᒐᖓ” ᑕᐃᒎᓯᓕᒃ ᑕᐃᒫᒃ ᑎᒥᖕᒐᑕ 
ᐃᓱᐊᓃᑦᑐᖅ. ᐃᓯᒐᖓ ᓯᕗᒧᑦ ᐊᔭᒃᓯᔾᔪᑎᒋᕚ.

ᑲᐅᑦᑐᖕᒐᔭᐃᑦ ᖄᖃᖅᐳᑦ ᓄᕙᐅᔭᕐᒥᒃ. ᓄᕙᐅᔭᖅ  
ᓴᐳᒻᒥᒃᓯᓲᖑᕗᖅ ᐋᓐᓂᕐᓂᐊᖏᒻᒪᑕ ᐊᒻᒪ 
ᓄᒃᑕᕈᑎᒋᓪᓗᓂᐅᒃ. ᑲᐅᑦᑐᖕᒐᔭᐃᑦ ᐃᓂᒋᖅᑲᐅᔭᖓ 
ᕿᒪᒃᑕᖓ ᕿᓪᓕᖅᑐᒥᒃ, ᓄᕙᐅᔭᕐᒥᒃ ᓄᒃᑕᖅᑐᓂ 
ᐃᒡᓕᓂᖃᓲᖑᕗᖅ.

ᑲᐅᑦᑐᖕᒐᔭᐃᑦ ᓇᒥᒥᐅᑕᐅᒻᒪᑕ?
ᓄᓇᕐᔪᐊᓕᒫᒥ, ᐅᑭᐅᖅᑕᖅᑐᕐᒥ ᐋᓐᑦᐋᑎᑲ  
ᐱᑕᖃᖕᒋᑦᑐᑐᐊᖅ.

ᑲᐅᑦᑐᖕᒐᔭᐃᑦ ᑭᓱᑐᓲᖑᒻᒪᑕ?
     •    ᐱᕈᖅᑐᓂᒃ ᐆᒻᒪᕐᓂᒃ ᓱᕈᓕᖅᑐᓂᒡᓗ
     •    ᐆᒪᔪᑦ ᐊᓇᖏᓐᓂᒃ
     •    ᐃᓯᕆᐅᑕᐅᔭᓂᒃ
     •    ᐱᕈᖅᑐᓂᒃ ᓰᕐᓇᖅᑐᓂᒃ ᓰᕐᓇᖕᒋᑦᑐᓂᒡᓗ

ᖃᐅᔨᒪᕕᑦ?

ᑲᐅᑦᑐᖕᒐᔭᐃᑦ 
ᐸᓂᖅᐸᑕ ᑐᖁᒐᔭᖅᑐᑦ. 
ᕿᐅᒃᑲᖓᔪᒥᒃ 
ᐃᔾᔪᕐᒦᑦᑕᕆᐊᓖᑦ. 
ᓇᔪᖅᓯᔪᓐᓇᖏᑦᑐᑦ 
ᑕᕆᐅᓕᖕᒥᒃ ᐃᔾᔪᕐᒥ, 
ᓲᖃᐃᒻᒪ ᑕᕆᐅᖅ 
ᐸᓂᖅᑎᑦᑎᓂᐊᖅᑐᖅ, 
ᑐᖁᑦᑎᓗᓂ. 

ᐊᕕᑦᑐᖅᓯᒪᓂᖕᒐ 9: 
ᐋᕐᑦᕚᒃᔅ
ᐋᕐᑦᕚᒃᔅ ᒥᖅᑯᓖᑦ ᕿᒻᒦᑦ ᓇᓕᒧᐸᓗᖕᒋᑦ. 
ᓯᐅᑎᖅᑯᖅᑐᔪᐊᓗᐃᑦ, ᓯᒡᒍᑯᑖᓖᑦ, ᐃᓯᒐᖏᓪᓗ 
ᓴᙱᔪᐊᓗᐃᑦ ᑯᑭᖏᓪᓗ ᖃᓗᕋᐅᑎᑎᑐᑦ 
ᐊᑐᓲᖏᑦ ᐊᒡᒐᒃᑐᑎᒃ.

ᐋᕐᑦᕚᒃ ᓇᒥᒥᐅᑕᐅᖕᒪᑕ?
ᐋᕗᕆᑲ.

ᐋᕐᑦᕚᒃᔅ ᐊᒡᒐᓲᑦ ᑎᓯᓕᐅᖅᑐᑎᒃ, 
ᓯᓂᕝᕕᒋᓂᐊᖅᑕᖏᓐᓂᒃ ᐋᕗᕆᑲ ᐅᖅᑰᔪᐊᓘᑎᓪᓗᒍ 
ᐅᓪᓗᒃᑯᑦ, ᐅᓐᓄᒃᑯᑦ ᓴᖅᑭᑕᐃᓐᓇᓲᑦ ᓂᕆᔭᖅᑐᖅᑐᑎᒃ.

ᐋᕐᑦᕚᒃᔅ ᓇᔪᖅᓯᔪᒪᓲᑦ ᐃᔾᔪᖅ ᓯᐅᕋᐅᓂᖅᓴᐅᑎᓪᓗᒍ 
ᐊᒡᒐᒐᕐᓂᓛᖑᒻᒪᑦ. ᓇᔪᖅᓯᔪᒪᔪᓐᓇᖏᑦᑐᓪᓕ 
ᕿᒡᒍᓂᒃ ᒪᓴᓕᖕᓂᒡᓗ. ᐋᕐᑦᕚᒃ ᐳᓪᓚᕕᖏᑦ 
ᐊᖏᔪᐊᓘᓕᓲᖑᒻᒪᑕ ᐃᓄᖕᒧᑦ ᐊᒡᓛᑦ ᓈᖕᒪᒍᓐᓇᖅᑐᑦ.

ᐋᕐᑦᕚᒃᔅ ᑭᓱᑐᓲᖑᒻᒪᑕ?
     •    ᐋᓐᑦ			     
     •    ᑑᕐᒪᐃᑦᔅ

ᖃᐅᔨᒪᕕᑦ?

ᐊᕐᑦᕚᒃ ᓱᕐᓗᖏᓐᓂᒃ 
ᐅᒥᒃᓯᓲᖅ 
ᐊᒡᒐᒃᑎᓪᓗᒍ 
ᖁᐱᕐᕈᐃᑦ 
ᐃᓯᕐᓂᐊᖏᒻᒪᑕ.

ᑐᐊᑕᔅ ᐹᕐᖑᖅᑎᐅᖃᑕᐅᔪᑦ ᑐᓄᒥᒃᑎᒍᑦ ᖄᓖᑦ 
ᑎᓯᔪᐊᓗᖕᓂᒃ. ᐊᖏᕐᕋᒥᓂᒃ ᓇᒃᓴᐃᓐᓇᖅᑑᔮᖅᑑᒐᓗᐊᑦ, 
ᑭᓯᐊᓂ ᓄᓇᐅᑉ ᐃᑭᐊᖓᓃᒐᔪᒃᑐᐊᓗᐃᑦ.

ᖃᓄᖅ ᐊᔾᔨᒌᖖᒋᓛᒃ ᑑᑐ ᐊᒻᒪ ᑑᐊᑕᔅ? 
ᑑᑐ ᐃᒫᓂᒥᐅᑕᐃᑦ. ᑐᐊᑕᔅ ᓄᓇᒥᐅᑕᐃᑦ.

ᑐᐊᑕᔅ ᓇᒥᒥᐅᑕᐅᖕᒪᑕ? 
     •    ᓄᓇᓂ ᐸᓂᖅᑐᐊᓗᖕᓂ
     •    ᑕᓰᑦ ᐃᒪᖅᓱᐃᓪᓗ ᖃᓂᒋᔭᖏᓐᓂᒃ
     •    ᓇᐹᖅᑐᓕᐊᓗᖕᓂ

ᑐᐊᑕᔅ ᑭᓱᑐᓲᖑᒻᒪᑕ?
     •    ᐃᕕᖕᓂ		      •    ᐊᓯᖏᓐᓂᒡᓗ
     •    ᐅᖃᐅᔭᓂᒃ           ᐱᕈᖅᑐᓂᒃ

ᑐᐊᑕᔅ ᑎᒥᖓᑕ ᐅᖅᑰᓂᖓ ᐊᒃᑐᐊᔪᖅ ᐊᕙᑎᖕᒐᑕ 
ᐅᖅᑰᓂᖓᓂ. ᓯᓚ ᐅᖅᑰᔪᐊᓘᑉᐸᑦ ᑐᐊᑕᔅ 
ᐅᖅᑰᓂᖅᓴᐅᓂᐊᖅᑐᖅ, ᓯᓚ ᓂᒡᓚᓱᒃᐸᑦ, ᑐᐊᑕᔅ 
ᓂᒡᓕᓇᕐᓂᖅᓴᐅᓂᐊᖅᑐᖅ. 

ᐊᕐᓇᕕᐊᑦ ᑐᐊᑕᔅ ᒪᓐᓂᓂᒃ ᐃᕐᓂᐅᓲᑦ ᐃᓗᓕᐅᖅᓯᒪᔪᓄᑦ 
ᓴᐅᓪᓗᒋᓪᓗ ᐃᔾᔪᕐᒧᑦ ᓴᐳᒻᒥᓯᒪᓂᐊᕐᒪᑕ ᑐᑭᕋᓱᖕᓂᖏᓐᓂᒃ. 

ᐊᕕᑦᑐᖅᓯᒪᓂᖕᒐ 10: ᑐᐊᑕᔅ 

ᑐᐊᑕᔅ ᐹᕐᖑᖅᑎᐅᖃᑕᐅᔪᑦ ᑐᓄᒥᒃᑎᒍᑦ ᖄᓖᑦ 
ᑎᓯᔪᐊᓗᖕᓂᒃ. ᐊᖏᕐᕋᒥᓂᒃ ᓇᒃᓴᐃᓐᓇᖅᑑᔮᖅᑑᒐᓗᐊᑦ, 
ᑭᓯᐊᓂ ᓄᓇᐅᑉ ᐃᑭᐊᖓᓃᒐᔪᒃᑐᐊᓗᐃᑦ.

ᖃᓄᖅ ᐊᔾᔨᒌᖖᒋᓛᒃ ᑑᑐ ᐊᒻᒪ ᑑᐊᑕᔅ? 
ᑑᑐ ᐃᒫᓂᒥᐅᑕᐃᑦ. ᑐᐊᑕᔅ ᓄᓇᒥᐅᑕᐃᑦ.

ᑐᐊᑕᔅ ᓇᒥᒥᐅᑕᐅᖕᒪᑕ? 
     •    ᓄᓇᓂ ᐸᓂᖅᑐᐊᓗᖕᓂ
     •    ᑕᓰᑦ ᐃᒪᖅᓱᐃᓪᓗ ᖃᓂᒋᔭᖏᓐᓂᒃ
     •    ᓇᐹᖅᑐᓕᐊᓗᖕᓂ

ᑐᐊᑕᔅ ᑭᓱᑐᓲᖑᒻᒪᑕ?
     •    ᐃᕕᖕᓂ		      •    ᐊᓯᖏᓐᓂᒡᓗ
     •    ᐅᖃᐅᔭᓂᒃ           ᐱᕈᖅᑐᓂᒃ

ᑐᐊᑕᔅ ᑎᒥᖓᑕ ᐅᖅᑰᓂᖓ ᐊᒃᑐᐊᔪᖅ ᐊᕙᑎᖕᒐᑕ 
ᐅᖅᑰᓂᖓᓂ. ᓯᓚ ᐅᖅᑰᔪᐊᓘᑉᐸᑦ ᑐᐊᑕᔅ 
ᐅᖅᑰᓂᖅᓴᐅᓂᐊᖅᑐᖅ, ᓯᓚ ᓂᒡᓚᓱᒃᐸᑦ, ᑐᐊᑕᔅ 
ᓂᒡᓕᓇᕐᓂᖅᓴᐅᓂᐊᖅᑐᖅ. 

ᐊᕐᓇᕕᐊᑦ ᑐᐊᑕᔅ ᒪᓐᓂᓂᒃ ᐃᕐᓂᐅᓲᑦ ᐃᓗᓕᐅᖅᓯᒪᔪᓄᑦ 
ᓴᐅᓪᓗᒋᓪᓗ ᐃᔾᔪᕐᒧᑦ ᓴᐳᒻᒥᓯᒪᓂᐊᕐᒪᑕ ᑐᑭᕋᓱᖕᓂᖏᓐᓂᒃ. 

ᖃᐅᔨᒪᕕᑦ?

ᑐᐊᑕᔅ ᐊᑯᓂᐊᓗᒃ 
ᐆᒪᔪᓐᓇᖅᑐᑦ. 
ᐆᒪᔪᓐᓇᖅᑐᑦ 
ᐊᕐᕌᒍᓂᒃ 150!

ᐸᐱᕈᓕᒐᓚᐃᑦ ᐃᒫᓃᓲᑦ ᐃᒪᖃᕆᐊᖃᕐᒪᑕ 
ᐊᓂᖅᓵᖅᑐᖁᓪᓗᒋᑦ. ᑭᓯᐊᓂ ᐸᐱᕈᓕᒃᑕᖃᕆᕗᖅ, ᓲᕐᓗ 
ᓚᖕᕕᔅᑎᑐᑦ, ᐃᔾᔪᕐᒥᐅᑕᕐᓂᒃ ᑕᐃᒪᐃᒋᐊᖃᑐᐊᖅᐸᑕ. 

ᓚᖕᕕᔅ ᑕᑭᔪᐊᓗᐃᑦ ᑐᐊᑦᑐᑎᒡᓗ ᑎᒃᑖᓕᒃᑎᑐᑦ. 
ᑕᐃᔭᐅᔪᑦ ᓚᖕᕕᔅ ᓲᖃᐃᒻᒪ, ᐸᐱᕈᓕᐅᖃᑎᒥᑑᖏᑦᑐᖅ, 
ᐊᓂᖅᓵᓲᓪᓕ ᐊᓂᕐᓂᖃᕐᓇᖅᑐᒥᒃ, ᓱᕐᓗ 
ᓴᖅᐱᓕᒃᑎᑐᑦ ᐅᕝᕙᓘᓐᓃᑦ ᓯᖅᑯᓕᒃᑎᑐᑦ.

ᓚᖕᕕᔅ ᓇᒥᒥᐅᑕᐅᒻᒪᑕ? 
ᐋᕗᕆᑲᐅᑉ ᑰᖏᓐᓂ, ᐊᒥᐊᓕᑲᐅᓪᓗ ᓂᒋᐊᓂ, 
ᐋᔅᑐᕋᐃᓕᐊᒥᓪᓗ.

ᓚᖕᕕᔅ ᑭᓱᑐᓲᖑᒻᒪᑕ?
     •    ᐸᐱᕈᓕᕋᓛᓂᒃ
     •    ᑖᑦᐴᓪᓂᒃ ᐊᒻᒪ ᐱᒡᓕᓲᓂᒃ
     •    ᓄᓇᐅᑉ ᓂᒥᕆᐊᖏᓐᓂᒃ

ᑭᓲᖕᒪᑦ ᓄᓇ ᐸᓂᖅᑐᖅ, ᓚᖕᕕᔅ ᐃᒻᒥᓂᒃ 
ᓴᐅᓲᖑᕗᖅ ᒪᕐᕋᕐᒧᑦ ᐴᖅᓯᒪᓕᖅᑐᓂᓗ. ᓚᖕᕕᔅ 
ᕿᑲᐃᓐᓇᓲᖑᕗᖅ ᓯᓂᒃᑐᑎᑐᑦ, ᐊᓂᖅᑎᕆᑦᑎᐊᕐᓇᓂ, 
ᑰᓕᕋᓱᖕᓂᖓᓂ.

ᐊᕕᑦᑐᖅᓯᒪᓂᖕᒐ 11: 
ᓚᖕᕕᔅ 

ᐸᐱᕈᓕᒐᓚᐃᑦ ᐃᒫᓃᓲᑦ ᐃᒪᖃᕆᐊᖃᕐᒪᑕ 
ᐊᓂᖅᓵᖅᑐᖁᓪᓗᒋᑦ. ᑭᓯᐊᓂ ᐸᐱᕈᓕᒃᑕᖃᕆᕗᖅ, ᓲᕐᓗ 
ᓚᖕᕕᔅᑎᑐᑦ, ᐃᔾᔪᕐᒥᐅᑕᕐᓂᒃ ᑕᐃᒪᐃᒋᐊᖃᑐᐊᖅᐸᑕ. 

ᓚᖕᕕᔅ ᑕᑭᔪᐊᓗᐃᑦ ᑐᐊᑦᑐᑎᒡᓗ ᑎᒃᑖᓕᒃᑎᑐᑦ. 
ᑕᐃᔭᐅᔪᑦ ᓚᖕᕕᔅ ᓲᖃᐃᒻᒪ, ᐸᐱᕈᓕᐅᖃᑎᒥᑑᖏᑦᑐᖅ, 
ᐊᓂᖅᓵᓲᓪᓕ ᐊᓂᕐᓂᖃᕐᓇᖅᑐᒥᒃ, ᓱᕐᓗ 
ᓴᖅᐱᓕᒃᑎᑐᑦ ᐅᕝᕙᓘᓐᓃᑦ ᓯᖅᑯᓕᒃᑎᑐᑦ.

ᓚᖕᕕᔅ ᓇᒥᒥᐅᑕᐅᒻᒪᑕ? 
ᐋᕗᕆᑲᐅᑉ ᑰᖏᓐᓂ, ᐊᒥᐊᓕᑲᐅᓪᓗ ᓂᒋᐊᓂ, 
ᐋᔅᑐᕋᐃᓕᐊᒥᓪᓗ.

ᓚᖕᕕᔅ ᑭᓱᑐᓲᖑᒻᒪᑕ?
     •    ᐸᐱᕈᓕᕋᓛᓂᒃ
     •    ᑖᑦᐴᓪᓂᒃ ᐊᒻᒪ ᐱᒡᓕᓲᓂᒃ
     •    ᓄᓇᐅᑉ ᓂᒥᕆᐊᖏᓐᓂᒃ

ᑭᓲᖕᒪᑦ ᓄᓇ ᐸᓂᖅᑐᖅ, ᓚᖕᕕᔅ ᐃᒻᒥᓂᒃ 
ᓴᐅᓲᖑᕗᖅ ᒪᕐᕋᕐᒧᑦ ᐴᖅᓯᒪᓕᖅᑐᓂᓗ. ᓚᖕᕕᔅ 
ᕿᑲᐃᓐᓇᓲᖑᕗᖅ ᓯᓂᒃᑐᑎᑐᑦ, ᐊᓂᖅᑎᕆᑦᑎᐊᕐᓇᓂ, 
ᑰᓕᕋᓱᖕᓂᖓᓂ.

ᐊᒡᒐᓲᑦ ᐅᒃᐲᑦ ᒥᑭᑦᑐᑯᓗᐃᑦ ᑲᔫᓪᓗᑎᒡᓗ, 
ᖃᑯᖅᑕᓂᒃ ᖃᓪᓗᓖᑦ ᑕᓪᓗᖃᖅᑐᑎᒡᓗ. 
ᓂᐅᑯᑖᖑᓂᖅᓴᐃᑦ ᐅᒃᐱᒡᔪᐊᖑᖃᑎᖏᓐᓂᒃ, ᓄᓇᒃᑯᑦ 
ᐅᓪᓚᒍᑎᒋᓂᐊᖅᑕᖏᓐᓂᒃ.

ᐊᒡᒐᓲᑦ ᐅᒃᐲᑦ ᓇᒥᒥᐅᑕᐅᒻᒪᑕ?
ᐅᐊᖕᓇᖓᓂ ᓂᒋᐊᓂᓪᓗ ᐊᒥᐊᓕᑲᐅᑉ.

ᑎᖕᒥᐊᖑᖃᑎᒥᑑᖏᑦᑐᖅ, ᐊᒡᒐᓲᑦ ᐅᒃᐲᑦ 
ᐃᓗᓕᐅᖅᓯᒪᔪᕐᒥᐅᑕᐅᓲᑦ ᐃᔾᔪᕐᒥ. ᓇᖕᒥᓂᕐᓕ 
ᐊᒡᒐᓲᖑᖏᑦᑐᑦ ᐃᓗᓕᐅᖅᓯᒪᔪᓂᒃ. ᑭᓯᐊᓂᓕ, 
ᐃᓗᓕᐅᖅᑕᐅᓯᒪᔪᓂᒃ ᐆᒪᔫᖃᑎᖏᓐᓂᒃ, ᓲᕐᓗ 
ᔅᑰᕈᓪᓂᒃ, ᐹᔾᔪᓂᒃ, ᑎᕆᒐᓂᐊᓂᒡᓗ.

ᐊᒡᒐᓲᑦ ᐅᒃᐲᑦ ᓇᑎᕐᓇᓃᑦᑐᒪᓲᑦ, ᑕᑯᕕᒃᓴᐅᑦᑎᐊᓲᓂᒃ, 
ᓲᕐᓗ:
     •    ᐃᕕᒃᓱᒐᓕᓐᓂᒃ          
     •    ᐅᖓᒻᒧᑦ ᑕᑯᕕᒋᔭᕐᓂᖅᑐᓂᒃ
     •    ᓇᐹᖅᑐᖃᖏᑦᑐᓂᒃ

ᐊᒡᒐᓲᑦ ᐅᒃᐲᑦ ᑭᓱᑐᓲᖑᒻᒪᑕ?
     •    ᖁᐱᕐᕈᐃᑦ	     •    ᐱᕈᖅᑐᓂᒃ ᓰᕐᓇᖅᑐᓂᒃ
     •    ᒥᑭᔫᑎᓂᒃ	     •    ᖁᐸᓄᐊᓂᒃ
        ᕋᐅᑕᓐᑦᓂᒃ	     •    ᑑᕐᒪᐃᑦ ᐊᒻᒪ ᑯᕆᑭᑦ

ᐊᕕᑦᑐᖅᓯᒪᓂᖕᒐ 12: 
ᐊᒡᒐᓲᑦ ᐅᒃᐲᑦ

ᖃᐅᔨᒪᕕᑦ?

ᐊᒡᒐᓲᑦ ᐅᒃᐲᑦ 
ᑲᐱᐊᓇᖅᑐᒦᑦᑑᔮᓕᕌᖓᑕ, 
ᐳᓪᓚᕕᒻᒥᓂ 
ᐃᔨᖅᑐᑎᒃ ᓂᓪᓕᐊᓲᑦ 
ᓱᑰᕐᕙᓗᑲᓴᒃᑐᑎᒃ 
ᑲᑉᐱᐊᓵᕆᓪᓗᑎᒃ 
ᐱᓇᓱᐊᖅᑐᓂᒃ.

ᓄᖅᑲᕈᑎ
ᐆᒪᔪᑦ ᐃᔾᔪᕐᒥ ᓂᕿᒃᓴᖅᓯᐊᓲᑦ, 
ᐅᖅᑰᔾᔪᑎᒋᓂᐊᖅᑕᒥᓐᓂᒃ, ᐃᔨᕐᕕᒋᓂᐊᖅᑕᒥᓂᒡᓗ. 
ᐃᓚᖏᓪᓘᓐᓃᑦ ᐆᒪᓂᓕᒫᕐᒥᓂᒃ ᐃᔾᔪᕐᒦᓲᑦ.

ᐃᓚᖏᑦ ᐆᒪᔪᑦ ᐃᔾᔪᕐᒥᐅᑕᐃᑦ ᒥᖅᑯᓖᑦ, ᓲᕐᓗ 
ᐅᒡᔪᖕᓇᒃᑎᑐᑦ ᐊᒻᒪ ᓯᒃᓯᒃ. ᐃᓚᖏᑦ ᑎᖕᒥᐊᑦ, ᓲᕐᓗ 
ᐊᒡᒐᓲᑦ ᐅᒃᐲᑦ. ᐃᓚᖏᑦ ᐹᕐᖑᖅᑎᐅᔪᑦ, ᓲᕐᓗ 
ᑐᐊᑕᔅ. ᐃᓚᖏᑦ ᖁᐱᕐᕉᔪᑦ, ᓲᕐᓗ ᐋᓐᑦ. ᐃᓚᖏᑦ 
ᐊᒡᓛᑦ ᐃᖃᓗᒃ ᓲᕐᓗ ᓚᖕᕕᔅ.

ᓄᓇᑎᑐᑦ, ᐃᒪᖅᑐᑦ, ᕿᓚᒃᑐᑦ, ᐃᔾᔪᖅ ᐊᕙᑎᑦᑎᓐᓄᑦ 
ᐊᑑᑎᖃᒻᒪᕆᒃᑭᕗᖅ!

30



ᐆᒪᔪᑦ ᐃᔾᔪᕐᒥ ᓂᕿᒃᓴᖅᓯᐊᓲᑦ, 
ᐅᖅᑰᔾᔪᑎᒋᓂᐊᖅᑕᒥᓐᓂᒃ, ᐃᔨᕐᕕᒋᓂᐊᖅᑕᒥᓂᒡᓗ. 
ᐃᓚᖏᓪᓘᓐᓃᑦ ᐆᒪᓂᓕᒫᕐᒥᓂᒃ ᐃᔾᔪᕐᒦᓲᑦ.

ᐃᓚᖏᑦ ᐆᒪᔪᑦ ᐃᔾᔪᕐᒥᐅᑕᐃᑦ ᒥᖅᑯᓖᑦ, ᓲᕐᓗ 
ᐅᒡᔪᖕᓇᒃᑎᑐᑦ ᐊᒻᒪ ᓯᒃᓯᒃ. ᐃᓚᖏᑦ ᑎᖕᒥᐊᑦ, ᓲᕐᓗ 
ᐊᒡᒐᓲᑦ ᐅᒃᐲᑦ. ᐃᓚᖏᑦ ᐹᕐᖑᖅᑎᐅᔪᑦ, ᓲᕐᓗ 
ᑐᐊᑕᔅ. ᐃᓚᖏᑦ ᖁᐱᕐᕉᔪᑦ, ᓲᕐᓗ ᐋᓐᑦ. ᐃᓚᖏᑦ 
ᐊᒡᓛᑦ ᐃᖃᓗᒃ ᓲᕐᓗ ᓚᖕᕕᔅ.

ᓄᓇᑎᑐᑦ, ᐃᒪᖅᑐᑦ, ᕿᓚᒃᑐᑦ, ᐃᔾᔪᖅ ᐊᕙᑎᑦᑎᓐᓄᑦ 
ᐊᑑᑎᖃᒻᒪᕆᒃᑭᕗᖅ!

ᐅᖃᐅᓰᑦ ᑐᑭᖏᑦ
ᐆᒪᔪᕕᓃᑦ ᐱᕈᖅᑐᕕᓃᓪᓗ: ᐱᕈᖅᑐᑦ ᐆᒪᔪᕕᓃᓪᓗ, ᐆᒪᔪᐃᓪᓗ 
ᑭᓈᓗᖏᑦ. ᐆᒪᔪᕕᓃᑦ ᐱᕈᖅᑐᕕᓃᓪᓗ ᓱᕈᖅᐸᓪᓕᐊᑎᓪᓗᒋᑦ, 
ᐃᔾᔪᕐᒧᑦ ᐱᐅᓯᒃᑲᓐᓂᕈᑕᐅᓲᖑᕗᑦ. ᓂᕿᕕᓃᑦ ᓱᕈᕐᓂᑯᑦ 
ᐆᒃᑑᑎᑦᑎᐊᕙᐅᕗᑦ ᐆᒪᔪᕕᓂᕐᓄᑦ ᐱᕈᖅᑐᕕᓂᕐᓄᓪᓗ.

ᐊᕌᒃᓂᑦ: ᕿᒥᕐᓗᖃᖏᑦᑐᖅ ᑎᓴᒪᐅᔪᖅᑐᓂᒃ ᓂᐅᓕᒃ. ᐋᓯᕙᐃᑦ 
ᔅᑯᐊᐱᐊᓐᓗ ᓲᕐᓗ ᐊᕌᒃᓂᖑᕗᑦ.

ᐱᕈᖅᑐᕕᓃᑦ ᓱᕈᕐᓂᑯᑦ: ᐱᕈᖅᑐᑦ ᓱᕈᖅᐸᓪᓕᐊᔪᑦ ᐊᒻᒪᓗ ᐊᓯᖏᑦ 
ᐆᒪᔪᕕᓃᑦ ᐃᒃᓯᖕᓇᖅᑕᐅᓯᒪᔪᑦ ᐃᔾᔪᖅ ᐱᐅᓂᖅᓴᕈᖁᓪᓗᒍ. 

ᐴᖅ: ᓴᓇᓯᒪᔪᖅ ᐆᒪᔪᓄᑦ ᓴᓇᔭᐅᓯᒪᔪᖅ ᐃᒻᒥᓂᒃ ᓴᐳᒻᒥᔪᓐᓇᖁᓪᓗᒋᑦ.

ᐹᕐᖑᖅᑏᑦ: ᐆᒪᔫᐃᑦ ᐊᕕᒃᑕᐅᓯᒪᓂᖏᑦ ᒪᓐᓂᖃᓲᖑᓪᓗᑎᒃ 
ᑲᕕᓯᖃᖅᑐᑎᒡᓗ. ᖁᒡᓗᒋᐊᑦ, ᑐᐊᑕᔅ, ᑯᕌᑲᑕᐃᓪ ᐹᕐᖕᒍᖅᑎᐅᖃᑕᐅᕗᑦ.

ᑐᖁᓐᓇᖅᑐᓖᑦ: ᑐᖁᓐᓇᖅᑐᓖᑦ ᓇᓗᓇᐃᖅᓯᔪᖅ ᖁᒡᓗᒋᐊᓂᒃ 
ᐊᓯᖏᓐᓂᒡᓗ ᐆᒪᔪᓂᒃ ᑮᓯᓲᓂᒃ ᑲᐱᓯᓲᓂᒡᓗ ᐃᓄᖕᓂᒃ 
ᐋᓐᓂᖅᓯᔪᓐᓇᖅᑐᓂᒃ ᑐᖁᑦᑎᔪᓐᓇᖅᑐᓂᒡᓘᓐᓃᑦ ᑐᖁᓐᓇᖅᑐᖏᓐᓄᑦ.

ᑑᕐᒪᐃᑦ: ᖁᐱᕐᕈᐃᑦ ᒥᑭᑐᑦ ᕿᔪᓂᒃ ᓂᕆᓲᑦ.

ᓈᒪᔪᖅ: ᓈᒪᔪᖅ ᐊᑐᖅᑕᐅᕗᖅ ᓇᓗᓇᐃᖅᓯᔾᔪᑕᐅᓪᓗᓂ ᐃᔾᔪᖅ 
ᐊᑑᑎᖃᑦᑎᐊᕐᓂᖓᓄᑦ ᐆᒻᒪᐅᑎᑦᑎᑎᐊᓲᖅ ᐳᕈᖅᑐᓂᒃ. 

ᓄᓇ ᐸᓂᖅᑐᖅ: ᓯᓚᓗᓐᓇᓵᖅᑎᓪᓗᒍ ᓄᓇ ᐸᓂᖅᑐᖅ.

ᓱᕈᖅᓯᒪᔪ: ᐃᒍᓇᖅᓯᒪᔪᑦ ᓱᕈᖅᓯᒪᔪᓪᓘᓐᓃᑦ ᐱᕈᖅᑐᕕᓃᑦ 
ᐆᒪᔪᕕᓃᓪᓘᓐᓃᑦ.

ᕿᒥᕐᓗᖃᖏᑦᑐᑦ: ᐆᒪᔪᑦ ᕿᒥᕐᓗᖃᖏᑦᑐᑦ. ᖁᒡᓗᒋᐊᑦ ᖁᐱᕐᕈᐃᓪᓗ 
ᕿᒥᕐᓗᖃᖏᑦᑑᖃᑕᐅᕗᑦ.

ᖁᐱᕐᕈᐊᕐᔪᐃᑦ: ᐆᒪᔪᕋᓛᒍᓗᐃᑦ, ᒥᑭᓗᐊᒧᑦ ᐃᔩᖕᓄᑦ ᑕᑯᔭᒃᓴᐅᖏᑦᑐᑦ.

ᐃᔾᔪᕐᒥ ᐆᒪᔪᓕᐊᓘᖕᒪᑦ, ᐊᑑᑎᓕᐊᓘᓪᓗᑎᒡᓗ 
ᓄᓇᕐᔪᐊᑦᑎᓐᓄᑦ! ᐆᒪᔪᑦ ᖃᐅᔨᒃᑭᑦ, 
ᐅᒡᔪᖕᓇᐃᑦ, ᑲᐅᑦᑐᖓᔭᐃᑦ, ᓂᒥᕆᐊᑦ, 

ᐆᒪᓂᓕᒫᖏᓐᓂᒃ ᐃᔾᔪᕐᒥᐅᑕᐅᓲᑦ ᓄᓇᕐᔪᐊᓕᒫᒥᑦ. 
ᐅᓇ ᐅᖃᓕᒫᒐᖅ ᖃᐅᔨᑎᑦᑎᒋᐊᕐᓂᐊᖅᑐᖅ 

ᐃᔾᔪᖅ ᖃᓄᖅ ᐊᑑᑎᖃᖅᑑᑎᒋᖕᒪᖔᑦ 
ᐃᓅᓯᕐᒧᑦ ᓄᓇᕐᔪᐊᒥ.


